
 Дар маќола андешањои мутафаккир ва олими асри XIX Вољидалии Муљмалї доир ба омўзиши 
касбу њунарњо мавриди тањлил ва омўзиш ќарор гирифтааст. Муљмалї њамаи њунарњоро ба чор 
гурўњ – аъло (олї), авсат (миёна), адно (паст) ва данї (пасттарин) људо кардааст. Новобаста 
ба ин таќсимот ў тарзи омўзиши њар кадоми онњоро баён карда, андешаашро изњор кардааст, ки 
дар маќола он андешањо мавриди тањлил ќарор гирифтаанд. Сарчашмаи маълумоти В.Муљмалї 
китобњо, дастурњои гузаштагон, таљрибаи устоду шогирдї, мушоњидањои шахсияш мебошанд, ки 
аз онњо истифода карда, асарашро таълиф кардааст. Тазаккур меравад, ки перомуни омўзиши 
касбу њунарњо ќисмати дуюми асари В.Муљмалї “Матлаъ-ул-улум ва маљмаъ-ул-фунун” 
мӯњтавои ин ќисми китоб асоси сарчашмавии маќола мебошад. Қайд мегардад, ки, андешањои 
Муљмалї, ки дар асараш оид ба омўзиши њунарњо зикр гаштааст, дар асри зиндагии муаллиф 
аќидањои пешќадам ва созанда буданд. Муаллифи маќола хулоса кардааст, ки андешањои Муљмалї 
доир ба омўзиши њунарњои то кунун боќимонда ањамиятнок буда, асари ў метавонад,  барои эњёи 
њунарњои азбайнрафта ва тарбияи мењнативу  ахлоќии имрўзиён  ёрии амалї расонад.  

В статье анализируются взгляды персидско-таджикского мыслителя и ученого XIX века 

Воджидали Муджмали на изучение промыслов и ремесел. Указывается на разделение Муджмали 

всех ремесел на четыре группы –  аъло (высокие), авсат (средние), адно (низкие) и дани (низшие). 

Независимо от этого деления, он разъяснил методику изучения каждого из них и высказал свое 

мнение, которое было проанализировано в статье. Источником сведений Муджмали являются 

книги, наставления предков, опыт  обучения учеников по традиционной методике «Устод-шогирд» и 

его личные наблюдения, которые он использовал при составлении своего труда. Вторая часть труда 

В. Муджмали «Матла-уль-улум ва Маджма-уль-фунун» посвящена вопросам профессионального 

обучения, и содержание этой части книги является источником статьи. Отмечается ,что мысли 

Муджмали, которые упоминаются в его работе по изучению ремесел, были прогрессивными и 

творческими во времена автора. Автор статьи пришел к выводу, что идеи Муджмали по изучению 

сохранившихся до наших дней ремесел являются ценными, а его труд может оказать практическую 

помощь в деле возрождения утраченных ремесел и трудового и нравственного воспитания 

подрастающего поколения и человечества в целом. 
 

Key words: Mujmali, profession, craft, study of crafts, classification of profession and occupation, 
ethnopedagogy, apprentice   

The article dwells on the issue beset with views of the thinker and scholar appertained to the XIX 
century Vojidali Mujmali on the study of professions and crafts. It is underscored that Mujmali divided all 
the crafts into four groups – a`lo (highest), avsat (medium), adno (low) and dani (lowest). In spite of the 
relevant division he described each of them how was studied and expressed his views having analyzed in the 
article under consideration. The source of V. Mujmali`s books are the instructions of ancestors, experience 
of a teacher and a student and his personal observations which he resorted to write his own pedagogical 
production. The second part of V. Mujmali`s pedagogical production entitled as “Matla-ul-ulum and 
Majma-ul-funun” is devoted to the study of professions and the content of the relevant part of the book is 
our article background. Mujmali`s ideas on the study of handicrafts were the most progressive and creative 
in the author`s lifetime. In a nutshell, the author of the article comes to the conclusion that Mujmali`s 
ideas on the study of remaining handicrafts are important and that his work can render helping to revive 
the lost handicrafts and to bring up the working people practically. 

 

Охирњои асри XIX дар муњити Њиндустон асари пурмуњтаво ва љолиби диќќати муншї ва 
дабири љањондида Вољидалии Муљмалї тањти унвони “Матлаъ-ул-улум ва маљмаъ-ул-фурун” 
арзи њастї кард, ки онро яке аз дастурњо ва ё донишномаи мукаммали илму њунарњо ном бурда 
метавонем.  

Агар дар асрњои миёна омўзонидани касбу њунар дар доираи оилаи соњибкасбон ва њам 
устоду шогирд амалї мегашта бошад, пас дар замони муосир муассисањои таълимии касбомўзї 
амал мекунанд. Б.Рањимов ва А.Нуров дуруст ќайд кардаанд, ки дар педагогикаи этникї ва 
халќї тарбияи мењнатї маќоми мењвариро дорад: “Чунки мењнат асоси зиндагї, асоси њастии 
халќ аст. Бе мењнат чизе бунёд намегардад ва чизе пайдо намешавад, бе мењнат чизе самара 
намедињад. Мањз барои њамин мењнат дар педагогикаи этникї ва халќї маќоми хоса дорад. 
Барои њамин њам аз ќадимулайём инљониб тарбияи мењнатии наврасон ва љавонон яке аз 
вазифањои муњим волидон ба шумор мерафт” [6, с. 164]. 

Андешаи онњо комилан дуруст аст, ки тарбияи мењнатї дар ибтидо дар муњити оила ба амал 
меояд ва баъдан ба зиммаи муассисањои тарбиявї гузаштааст: “Баъдтар ба тарбияи мењнатї 
мактаб ва дигар муассисањои тарбиявї машѓул гардиданд. Њамин тавр асосгузори тарбияи 
мењнатї  халќ аст. Мењнат дар байни мардуми Осиёи Миёна шуѓли асосии ањолї ба њисоб 
мерафт. Аз љумла, зироаткорї, чорводорї, пахтакорї, боѓдорї, кирмакпарварї ва ѓайра. Њама  
ќоидањо ва пањлӯњои ахлоќ вобаста ба муносибати ў ба мењнат муќаррар карда мешуд” [6, с. 
164]. 

Дафтари дуюми китоби Вољидалии Муљмалї комилан ба касбу њунарњо бахшида шудааст ва 
сарчашмаи он њамоно андешањои педагогии халќ нисбат ба тарбияи мењнатї ба шумор меравад. 
Б.Рањимов ва А.Нуров дуруст зикр мекунанд, ки “халќ мењнатро њамчун сарчашмаи њаёт, 
њамчун талаботи организми солим њисоб карда, дар заминаи он ба таври эмпирикї талабњои 
дидактикии худро нисбат ба мењнат ва тарбияи мењнатї ба миён гузошт. Мувофиќи аќидаи халќ 
тамоми намудњои мењнатро дўст доштан лозим аст, хусусан мењнатеро, ки ќувваи љисмониро 
талаб мекунанд ва одамонро дар роњи њалли он сафарбар менамояд. Фањмиши эмпирикии халќ 
дар бораи маќом, ањамият, шакл ва методњои тарбияи мењнатї пурра ба талабњои педагогикаи 
умумї мувофиќат мекунад” [6, с. 168]. 

Масъалаи тарбияи мењнатии насли наврас дар осори адибон ва мутафаккирони форсу тољик 
хеле зиёд мавриди баррасї ќарор гирифтааст.  Дар муддати тўлонї аз тарафи адибони форсу 
тољик асарњои махсусе таълиф гашта буданд, ки дар мењвари онњо таърифи касбу њунар меистод 
ва ин гуна асарњо дар жанри “шањрошўб” суруда мешуданд.  Шоироне чун Масъуди Саъди 
Салмон,  Мањастии Хуљандї,  Лисонии Шерозї, Вањидуззамони Табрезї, Сайидои Насафї 
“Шањрошўб” таълиф кардаанд, ки ин њам як роњи тарѓиби касбу њунарњо ба шумор мерафт.  

Љ.Раљабов доир ба масъалаи њунаромўзї дар XVII  андешањои педагогии С.Насафиро тањлил 
карда, чунин ќайд кардааст: “Бояд тазаккур дод, ки мавзўи мењнат ва омўзиши касбу њунар дар 
низоми андешањои педагогии мутаффакирони асри XVII  форсу тољик маќом ва мавќеи нињоят 
муњимро касб кардааст. Мутафаккирони бузурги тољик ба мењнат њамеша њамчун сарчашмаи 
бавуљудоии боигарї, ташаккул ва рушди љисмонию маънавї ва саодатмандии инсон бањои 
баланд дода, дар асарњои назмию насриашон њар як шахсро ба мењнату мењнатдўстї ва 
омўзишу интихоби дурусти касбу њунар даъват кардаанд” [5, с. 125]. 

Бинобар тањќиќоти олимони мардумшинос танњо њамон љо шањр њисобида мешуд, ки агар 
дар он макон зиёда аз 32 касбу њунар амал кунад. Табиист, ки дар шањрњои ќадимаи тољикон-
Самарќанду Бухоро, Хуљанду Њирот ва амсоли инњо намояндагони касбу њунарњо зиндагї 
мекарданд.  

Дар тўли асрњои миёна барои омўзонидани касбњои гуногун дастурњои махсус њам таълиф 
гашта буданд.  

Дар доираи илми педагогика тањќиќоти гуногун перомуни масъалаи тарбияи мењнатии 
бачагон таълиф гаштаанд ва тарбияи мењнатиро ќисми муњимм тарбияи наслњои наврас 
шуморидаанд [8, с.243]. 

Њамчунин таъкид мешавад, ки «фаъолияти мењнатї воситаи бовариноки муњити гирду атроф 
ва чизњои реалиро дониста гирифтани бача буда, ба вай имконият медињад, ки донишњои 
назариявиашро татбиќ намояд, вай шуури ўро бо тасаввуроти эњсосотї бой мегардонад, онњоро 
аниќ ва бештар конкретї мекунад» [8, с.243]. 

Гарчанд ки дар таърихи тамаддуни форсу тољик китобњои зиёди таълими њунарњо таълиф 
гашта буданд, онњо як соњаи касбу њунарро фаро мегирифтанд. Аммо Вољидалии Муљмалї 
нахустин нафаре буд, ки доир ба асосњои њамаи њунарњо ба шогирдон маълумот дињад. Доир ба 
дафтари дувум  ў дар муќаддима чунин навиштааст: «Ва ба дафтари дуюм, яъне «Маљмаъ-ул-
фунун» кайфияту камияти њар фан аз тадбиру таркиб ва суду зиён ва њусну ќубњ ва њиллату 
њурмати он ба ќадри дарёфт ва маълумоти худ мундариљ сохтам» [3, с.6].  

Агар ба андешањои маорифпарварони Осиёи Миёна нигоњ кунем, онњо бештар ба таълими 
савод ва омўхтани илмњо таваљљуњ зоњир кардаанд, аммо дар осори Вољидалї мебинем, ки ў ба 
касбњо њам диќќати худро равона карда, ба масъалаи тарбияи мењнатии шогирдон мароќ зоњир 
кардааст. Агар дар тањияи ќисмати якуми китоб намунањои пешиниён ба монанди Фахри Розї 
ва Рибњомї бошад, пас дар ќисмати дуюми китоб худи ў озод буд ва бештар барои навиштани 
он мушоњидањояш мавриди истифода ќарор гирифта буд.  

Агар ба таърихи њунармандї ва њунаромўзї нигоњ кунем, дар замони Вољидалии Муљмалї 
танњо рисолањои касбу њунарњо њамчун дастури ахлоќї хидмат мекарданд ва дар онњо ягон 
сирри касб кушода дода нашуда буд. Дар рисолањо њангоми ин ё он корро кардан кадом дуоро 
хондан, масъалањои тоза нигањ доштани дўкон ва њурмати устоду пирони касб таъкид мегардид, 
аммо доир ба тарзи сохтани ин ё он ашё маълумот дода шуда набуд [7, с. 86 - 116].  

Доир ба касбњои заргарї, шинохти маъданњо, тарзи сохтани ранги давот, тайёр кардани 
рангњо, байторї, тиб ва амсоли инњо китобу рисолањои алоњида навишта шуда бошанд њам, 
онњо ба таври маљмўї набуда, дар перомуни як касб буданд. Дигар масъалае, ки назди 
Вољидалї меистод,  ѓайр аз додани маълумот дар бораи асосњои ин ё он касб, ба хонандагонаш 
фањмонида тавонистани он буд. Дар ин росто ў тавонист, ки масъалањои марбут ба касбу 
њунарњоро дар китобаш љой кунад.  

Дар гузашта ва дар давраи  зиндагии Муљмалї низ касбу њунарњо на дар ягон муассиса, 
балки тариќи анъанавї аз падар ба фарзанд ва ё аз усто ба шогирд таълим дода мешуд. 
Табиист, ки дар чунин шароити омўзонидани њунар китоби дарсї ва ё дастури касб наќши 
асосї дошта наметавонист ва шогирд мебоист бо нигоњ кардан ба амали дасти устод њунарро ёд 
мегирифт. Муњаќќиќи эронї Њамид Љабборирод доир ба методи мазкур, ки дар омўзиши 
њунарњо ба назар мерасид, ќайд кардааст: «Њамвора шеваи омўзиши устод-шогирд ё мурод – 
муридї соя афканда аст ва њунарљўён ва шогирдон дар коргоњ ва њунаркадаи суннатии устод  ва 
мурод таълим мегирифтанд ва устоди усул ва дар мартабае волотар румузи њунариро сина ба 
сина ба шогирдон интиќол медод» [10, с.40]. Ба гуфти ин муњаќќиќ дар Эрон бори аввал 
муассисаи олии омўзиши њунар – Мадрасаи «Дорулфунун» соли 1235 њ.ш./1856 м. дар њамкорї 
бо коршиносони Фаронса ташкил гашта буд. Дар ин мадрасаи њунар дар ибтидо омўзиш ба 
таври суннатї ва баъдан ба таври академї ба роњ монда шуда буд [10, с.41 -42]. 

Дар чунин тарзи омўзонидани њунари суннатї суханони устод, ки ба шогирд касбро 
меомўзонид, вазифаи дастурро ба љо меовард ва он бонизом набуда, дар њар замон дар фурсати 
мувофиќ гуфта мешуд.  

Вољидалии Муљмалї хост аз рўйи мушоњидањояш асаре таълиф намояд, ки барои 
њунаромўзон асосњои он касбро фањмонида тавонад. Маќсади ў додани маълумот доир ба 
касбњо буд, ки шогирдон дар аввал бо он касбњо ошно гарданд ва асосњояшро омўзанд. 
Омўхтани асосњои касбњо њам як роњи маърифатнок гардонидани шогирдон ба шумор мерафт. 

Ў хуб медонист, ки мутолиакунандагони китоб њама њунарњои дар асар зикршударо фаро 
гирифта наметавонанд, аммо доштани маълумоти асосї дар бораи онњо яке аз роњњои муњими 
ворид кардани онњо ба раванди иљтимоигардонии донишомўзони мадрасањо маҳсуб меёфт.  

Дар замони худ Муљмалї чун шахси пешқадам кўшиш карда буд, ки њунарњои асили 
мардумии кишварашро шогирдон омўзанд. Вай аллакай эњсос карда буд, ки баробари ворид 
гаштани таљњизоти аврупої чандин њунарњои мардумї аз байн мераванд.  Дар кишваре, ки 
тамаддуни чандинасринаро соњиб буд, хатари фарњангї – аз байн рафтани касбу њунарњо 
тањдид мекард. Худи њукуматдорони англис њам баъди чанд дањсолаи таълифи асари Вољидалии 
Муљмалї кўшиш карданд, ки бо ташкили семинару конференсияњо њунарњои миллии ин 
кишварро нигањ доранд, осорхонањои мањсулоти њунармандї ва омўзишгоњњои касбї ташкил 
кунанд. Бо њамин маќсад соли 1901 бо гузашти зиёда аз ним аср аз таълифи «Матлаъ-ул-улум ва 
маљмаъ-ул-фунун» дар Њиндустон аввалин конференсия доир ба таълим ва тарбияти њунар 
баргузор гашт [10, с.42]. Натиљаи он чунин буд, ки дар Њиндустон минбаъд њамоишњои 
њунармандон ташкил мегаштанд, коллељњои њунаромўзї ифтитоњ ёфта, устоњои касбу њунар ба 
таълими омўзишгоњии касбашон љалб гардиданд.  

Андешањои Вољидалии Муљмалї, ки доир ба омўзиши касбу њунарњо зикр гаштааст, комилан 
ба талаботи педагогикаи умумї мутобиќат дорад. Агар дар давраи шўравї бинобар кам 
шудани талабот ба ин ё он ашёи соњаи њунармандї ба монанди мисгарї, кулолгарї, оњангарї ва 
амсоли инњо ба назар мерасид, сабаби он њамоно рушд кардани истењсолоти саноатї буд.  Аз 
сабаби тараќќии истењсолоти саноатї касбњои собунгарї, коѓазмолї ва амсоли инњо тамоман 
ба фаромўшї рафта буданд, аммо бо вуљуди пайдоиши зарурат собунгарї дар солњои навадуми 
асри гузашта аз сари нав зинда гашт. Дар Љопон то кунун як навъ собуни дастисозро бо нархи 
гаронтарин сайёњон ва худи сокинони ин кишвар харидорї мекунанд ва сабаби боќї ва поянда 
мондани ин њунари мардумї – аз собунњои истењсоли заводу фабрика бењтар будани сифати 
мањсулоти дастї аст. Бо истифодаи тавсияњо ва дастурњои Вољидалии Муљмалї ва  таљрибаи 
чандинсолаи њунармандон комилан мумкин аст, ки бењтарин суннатњои њунармандї эњё ва њифз 
гарданд.  

 Дар илми педагогикаи касбии муосир методњои таълими касбу њунарњо мављуданд, ки онҳо. 
Ин методњо ба се гурўњ таќсим карда шудаанд: 

1. Методи ташкилї ва амалигардонии раванди таълимию маърифатї ва таълимию 
истењсолї 

2. Методи њавасмандгардонї ва шавќмандсозї ба дарсомўзї 
3. Методи назорат ва худназораткунї барои донистани раванди фаъоли омўзиш [2, с.168]. 
Методњои мазкур асосан барои муассисањои таълимии касбомўзї нигаронида шудаанд. 

Аммо асари Вољидалии Муљмалї китоби таълимї аст ва дар он методи њавасмандгардонї 
бештар ба назар мерасад.  

Педагогикаи муосир таълим медињад, ки њар се метод бояд якљоя мавриди истифода ќарор 
гиранд. Дар баробари ин њар метод самт – љанбањои  худро доранд, ки инњоянд: 

Умумидидактикї – воќеиятро ба таври объективї нишон медињад ва хусусияти таълимро 
муайян мекунад ва он новобаста дар макони таълим ва ё берун аз он истифода мегардад. 

Хусуси дидактикї – ин методе аст, ки дар шароити мављуда бо назардошти муњит ва љойи 
омўзиши касб амалї карда мешавад. 

Хусуси методї – ин самт онро дар бар мегирад, ки ба хусусиятњои умумидидактикї ва 
хусусидидактикї асос ёфта, методи хос барои ин ё он нафар мебошад [2, с.169]. 

 Дар омўзиши касбу њунарњо донистани ќисмати назариявии донишњои соњавї зарур аст.  
Дар муассисањои таълимї барои босифат гардидани дониши назариявии донишљўён 
чорабинињои мушаххаси таълимї ва илмї гузаронида мешавад. Устодон лексияњояшонро сол 
аз сол такмил медињанд, муњтавои китобњои нави илмиро ба он ворид мекунанд. Вољидалии 
Муљмалї бошад, дар замони худ чунин имконро надошт. Тарзи таълим дар мактабњо ва 
дабиристонњо ба талаботи замон мутобиќ набуд. Вай маљбур гашта буд, ки танњо методи 
додани донишњои назариявиро ба насли наврас пешкаш намояд.  Дар назарияи педагогикаи 
касбї гуфта мешавад, ки дар ваќти дарсгузарї фанњои умумитаълимї, умумитехникї ва махсус 
таълим дода шаванд. Аммо дар замони Вољидалии Муљмалї муассисањои махсуси њунаромўзї 
набуданд ва касбњо бо роњи устоду шогирд омўзонида мешуданд. Вай дар замони худ дарк 
карда буд, ки њама фанњои дар боло номбаршударо ба таври умумї зикр кунад ва ба омўзиши 
васеи онњоро ихтиёри худи хонандаи китоб вогузор мекунад.  

Дар педагогикаи касбии муосир барои омўзиши касбњои умумитаълимї ва махсус талабот ба 
маълумоти назариявї аз инњо иборат мебошанд: 

- фарогирии бисёрљонибаи объекти омўзиш; 
- мутобиќати њаљми мавод барои шаклгирии малака ва дониш дар намудњои гунонуни 

њунарњо; 
- мутобиќати таркибии маводи фактологї бо назария; 
- њаљми муайяни мавод, ки барои гузаронидани тахќиќоти лабораторї мувофиќ бошад; 
- зарурияти дар амал татбиќ кунонидани маводи омўхташаванда [1, с.169]. 
Дар педагогикаи касбї њамчунин методи суњбат бо шогирд пазируфта шудааст. Дар суњбатњо 

шогирд аз устод маълумоти даркориро доир ба ин ё он соња дастрас мекунад. Бо саволу љавоб 
баён кардани масъалањои марбут ба касбро дар илми педагогика методи эвристикї меноманд.  

Маъмулан чунин метод дар аксарияти китобњои таълимии гузаштагонамон љой дошт. Ба 
таври саволу љавоб тањия кардани китобњои гуногуни хусусияти таълимидошта ба њукми 
анъана даромада буд ва аз ин метод “Матлаъ-ул-улум ва маљмаъ-ул-фунун” орї нест. Методи 
номбурда дар фаслњои гунонуни китоб мавриди истифода ќарор гирифтааст.  

Дидактикаи методи эвристикї дар он нињон аст, ки бо роњи масъалагузорї ва саволгузорї 
муаллим мавзўъро ба хонандагон пешнињод мекунад. Сипас, худи шогирд бо тањлили мантиќї 
ва фикрї онро хуб аз худ менамояд. Дар асари мавриди назари мо чунин методњо ба назар 
мерасанд.  

Дар мисоли китоби “Матлаъ-ул-фунун ва маљмаъ-ул-фунун” барои хонанда наќши 
муаллимро суханони муаллиф мебозад. Ў њамчун муаллим доир ба ин он касбњо маълумот 
медињад ва онњоро худаш баён мекунад.  

Дар замони шўравї гуфта мешуд, ки хонандагони мактабњо бояд, ки фаъолияти гуногуни 
мењнатиро ба љо оранд. “Дар фаъолиятњои гуногуни мењнатї хонандагон ба мањорату одатњои 
њархелаи мењнатї соњиб шуда, раѓбатњои шахсии худро бештар зуњур мекунанд” [4, с.134]. Ба 
андешаи мо ба миќдори зиёд интихоб гаштани њунарњо дар асари Вољидалии Муљмалї њам ба 
хотири дилгир накардани хонандагон аст ва касе ки мехоњад, доир ба њунари даркорияш 
маълумот мегирад.  

Дар мазмуни асар на њама ваќт маводи аёнї ба назар мерасад, аммо њангоми шарњ додани 
њунарњои марбут ба улуми даќиќ, санъати мактубнависї ва монанди инњо расму тасвирњо дар 
китоб оварда шудаанд, ки онњо то як андоза вазифаи маводи аёнї ва ёрирасони таълимро иљро 
карда метавонанд. 

Барои далелнок баромадани фикрамон аз њар боби дафтари дуюми китоб як фанро интихоб 
мекунем ва онро тањлил менамоям. Барои он ки љанбаи амалї ва арзиши китоб ошкоро гардад, 
аз њар боб касберо интихоб мекунем, ки имрўз дар байни мардум зинда њастанд ва дар мавриди 
даркорї аз онњо истифода бурдан мумкин аст. Масалан касби тиљорат аз замонњои ќадим то 
кунун вуљуд дорад. Барои шинос шудан бо методњои таълими  ин касб, ба матни ин фасл шинос 
мегардем.  

“Бидон, ки фанни тољирон иборат аст аз донистани ќонун ва дастури байъу широи анвоъ ва 
аќсоми амтиа ва аќмиша ва ин шеваи писандида ва касби сутуда аст ба шарте, ки аз соњиби ин 
фан ѓабану хиёнат сар назанад умуман, ки он назди љамеи арбоби милал ва нињал маќбўњ ва 
мамнўъ аст ва хусусан аз ањли ислом иловаи хиёнат ва бедиёнатї назири он бояд, ки байъу 
широъ холї аз њирсату кароњат сиришта бувад, то њар нафъе, ки аз тиљорат њосил шавад ва 
шабањ ва шоибаи фасод поку муназзањ бошад” [3, с.430]. 

Ин ќисмати аввали баёни Муљмалї доир ба касби тиљорат аст ва шарњ медињад, ки ин касб 
иборат аст аз донистани байъу широъ – хариду фурўш ва донистани ќисмњои амтиъа – таомњо 
ва аќмиша – ашё аст. Дар њамин ќисмат, яъне на фаќат дар фасли номбурда, балки дар фаслњои 
дигар низ хонанда ба машѓул гардидан ба ин касб ташвиќу њавасманд карда мешавад.  

Баъди гуфтани ин таъриф ба аслњо – ќисмњои фасл мегузарад. Асли якум дар бораи замоими 
(гуноњњо) хиёнат ва бедиёнатї аст. Дар ин асл гуфта мешавад, ки аспи пирро љавон нишон 
додан хиёнат аст, зеро байторон соли аслии онро аниќ карда метавонанд. Аз ин рў, аз нуќтаи 
назари ислом барои ин кор уќубати вазнин дар пеш аст. 

Дар асли дуввум,  масъалањое баён карда мешавад, ки шариат ба љо овардани онро барои 
тољирон иљозат надодааст. Дар ин асл истифодаи рибо ва ќарз бо рибо гирифтан (ќарзи 
фоизнок), мањсулоти заруриро харида дар анбор нигоњ дошта, њангоми ќиммат гаштанаш 
фурўхтан њаром дониста мешавад.  Дар ин фасл масъалањое баён мегарданд, ки аз нуќтаи 
назари шариат иљро кардани он њаром аст.  

Дар асли сеюми њамин фасл, ки хусусияти тарбиявї ва амалии худро то кунун гум 
накардааст, маълумот оварда мешавад ва онњоро усули тиљорат мегўяд. “Бидон ки љамеи  
тиљоратпешагонро мурооти ин чанд умур аз љумлаи вољибот аст ва њар ки ба риояти он саъй 
кунад ба тиљорат мутаматтеъ ва мунќафеъ гардад. Аввал он ки худро бо ахлоќи њасана ва 
авсофи сутуда муњаззабу муаддаб созад ва хушхў ва хандонрўву хушбаён бошад, то харидорон 
мухлиси  ахлоќи ў гардида чун магас гирди шањд ба њам оранд, то равнаќи бозори ў бияфзояд. 
Дуввум он ки ба ахзи нафъ муболиѓа нанамояд, ки харидорон аз гаронфурўш мутанаффир 
бошанд ва умуми халоиќ аз адно ва аъло назди ў руљўъ наёранд магар хол-хол ин маънї мўљиби 
касоди бозор бошад чу ба сабаби ќиллати харидорон то муддати дароз афтода монад ва сабаби 
дермондагї аксар ашё хароб ва абтар шаванд ва пас бояд, ки њар тавре, ки тавонад дар 
фурўхтани ў бошад ва диранг накунад, ки асли моя маа нафъ зудтар ба даст ояд аз он ки моли 
дигар харида шавад, то силсилаи хариду фурўхт алаттавотир љорї бошад” [3, с.430]. 

Дар ин ќисмат барои ривољ додани тиљорат ва дарёфт кардани харидорон кадом корњоро ба 
сомон расонидани тољир нишон дода шудааст.  

Дар идома таъкид мекунад, ки тољир бояд, ки маблаѓи худро захира карда тавонад, то 
тавонад ба мушорика рўй наорад. Дар бораи интихоби њамкорон низ њарф мезанад ва асрорри 
дигари касбро баён мекунад: “Тиљоратпеша бояд, ки харљ камтар аз дахл дошта бошад” [3, 
с.431]. 

Дар асли панљум таъкид мекунад, ки тиљоратпеша вазнњо ва ченакхоро донад. Вай ќоидањои 
вазн кардани зару сим ва мушку анбарро номбар мекунад. Ин ќисмати фасл ањамияти амалї 
дошта, барои сокинони Њиндустон ва умуман хонандагони китоб зарур ва даркор ба шумор 
меравад.  

Дар ин мисоли овардашуда ба назар мерасад, ки аз методњои њавасмандгардонї кирдорњои 
амалї, ки барои тољир зарур аст, зикр мегарданд. Дар ќисмати охир бошад, доир ба вазн 
маълумот медињад, њарчанд, ки ин ченакњо ба монанди мисќол, моша, сурха аз байн рафтаанд, 
аммо асли он огоњ будани тољирон аз ченакњо ањамияти худро гум накардааст. 

Пўшида нест, ки китоб дар муњити ислом навишта шудааст ва таъкидњои сахти муаллиф 
доир ба нагирифтани рибо, риоя кардани ќоидањои шариат асос њам дорад. Зеро дар он замон 
бонкњо ва ширкатњои англисњо ба фоиз ќарз медоданд, ки ин сабаби муфлисшавии тољирон 
мегашт. Аз љињати ѓоявї ин фасл комилан дар такя ба талаботи тиљорат дар ислом навишта 
шудааст, ки дар он замон падидаи муќаррарї буд.  

Фаслњои боби якум васеътар њастанд, яъне онњо оид ба касбњои аъло буда, дар баробари 
иљро карда тавонистани ин ё он амал донистани талаботи шаръї ва илмњои марбут ба соњаро 
талаб мекунанд.  

Аз боби дуюм, ки доир ба касбњои авсат аст, доир ба дуредгарї фасли наљљориро мавриди 
тањлил ќарор медињем.  

“Ба китоби таворих мундариљ аст, ки фанни наљљорї аз Нўњ алайњиссалом дар олам ривољ 
ёфта...ва наљљорон аќсоми чизњо, ки тафсили он мутанаффир аст аз чўб созанд ва олоти эшон 
арра ва ранда ва нињонї ва парма ва табару паргор аст. Ва дар Њиндустон бењтарин чўб чўби 
сокњу аст, ки он аз кўњистони шимолї хезад, бисёр мустањкам ва сангин бошад ва бештар ба 
кори иморат дарояд ва систа, ки он кирме аст, ки чўбро мехўрад ин чўбро камтар мегирад ва 
киштї низ аз ин чўб созанд ва чўби шиша бештар дар Њиндустон мешавад ва он дар хавос 
ќоиммаќоми чўби обнўс аст ва бењтарин чуби шишим он аст, ки ранги он моил ба сурхї бошад, 
ки андешаи газанди шиша дар он набошад ва ончи моил ба сафедї бувад, он аломати хомии ўст 
ва дар чўби хом шиша бештар асар мекунад ва аз ин аќсоми олот аз мизу курсї ва сандуќу 
ѓайри он бисозанд. Ва чўби тан бисёр сабуку латиф ва покиза бошад ва ашёи сабук мисли шона 
ва чумча ва ѓайри он аз ин чўб созанд ва чўби намри њиндї низ бисёр мустањкам ва сангин 
бувад ва аммо ба шарте ки он ба сурхї  расида бошад, ки он далели пухтагї аст ва агар моил ба 
сафедї бувад, далели хомї аст ва чанд айём онро шиша даргирад. Ва чўби муѓелон низ њам 
бари ин ќиёс аст, ки яъне сурхранг бењтар ва кор омаданї бошад ва тахтачўби он бењтар бошад 
ба шарте ки аз дарахти азим ва солхўрда њосил шавад ва хуб хушк гардида бошад ва агар асари 
хомї дар он бувад њар чизеки аз он бисозанд, баъди хушк шудан каљ ва ноњамвор шавад ва 
васли он аз њам људо гардад ва ин маънї ба њар чўби тар мумкин бошад. Ва чўби сандарї низ 
бењтар бошад, аммо дар Њиндустон камтар мерасад ва дар мулки Бангола бештар ба даст ояд. 
Сутунњои хонаву тирњои саќф гоње аз он созанд ва сивои ин аќсоми чўбњо ба сифату манфаату 
ќимат фурўтар бошанд ва манофеи явмияи наљљорон камтар аз се ана ва зиёда аз шаш ана 
набошад” [3, с.496-497]. 

Дар ин иќтибос  чанд методи таълимдињии Муљмалї ба назар мерасад. Аввал шавќмандкунї 
ва зикри таърихи мухтасари касб бинобар таълимоти динї. Дуюм асбоби наљљорон баён карда 
мешавад. Ќисмати дигар, ки ба назари Муљмалї зарурї менамояд, шарњи сифат ва намудњои 
чўби дарахтон аст. Ин гуна маълумот барои њар наврас ва љавон, ки дар Њиндустон зиндагї 
мекунад ва майл ба касби наљљорї дорад, зарурї аст ва маълумоти ибтидої медињад. Дар ин љо 
ў мисли мутахассисон ва ё устоњо технологияи коркарди чўбро нагуфтааст. Маълум аст, ки ин 
барои гирифтани донишњои ибтидої нигаронида шудааст. Муљмалї он маълумотеро меорад, 
ки донистани он барои шогирдон зарур ба назар мерасад. Дигар ин аст, ки хонандаро хабардор 
мекунад, то соњиби ин касб дар як рўз чї миќдор маблаѓ пайдо карданаш мумкин аст.  

Дар боби сеюм доир ба касбњои данї маълумот дода шудааст ва яке аз ин касбњо фаррошї 
аст, ки дар бораи он чунин мегўяд: 

“Камоли фанни фаррошї он аст, ки мавоќеи садру поинро шиносад ва шатранљї ва љољам ва 
ќолину сўзанї ва маснад ба мавќеъ густаронад ба нањљеки њеч љо чин ва шикан боќї намонад ва 
хату рахт мисли хатти мустаќим росту дуруст намояд, каљу нодуруст набошад. Ва ило њозалќиёс 
хутут ва алофи такяњо низ бар истиќомат бошад ва аз дастури барпо кардани хиём ва соибон ва 
саропарда ва намигаро вуқуфу огоњии камоянбаѓї дошта бошад ва ба љуз саркори мулуку 
салотину вузаро ва умаро дигар оммаи халоиќро бо фаррошон коре набошад ва мувољиби 
моњвории фаррошон камтар аз чањор рупия ва зиёда аз њашт рупия набошад” [3, с.525]. 

Касби фаррошї – гилемкушої аст, ки он танњо барои дарбор зарур аст ва баробари ин 
дорандагони ин касбро донистани љойњои густурдани фарш ва росту беќат кушодани он зарур 
аст.  

Гадоиро њам Вољидалии Муљмалї дар ин боб зикр мекунад ва ќоидахои ин фанро њам зикр 
намояд, ки ин аст: “Гадої се асл дорад ва чун ин њар се аслро дарёфтї гадое комил гаштї. Асли 
аввал он ки савол кунї њар љо ки бошад, асли дуввум он ки савол кунї аз њар кас ки бошад, асли 
саввум он ки бигирї њарчи ки бидињанд”. Муаллиф ин суханонро на аз забони худаш, балки аз 
Аббос ном шахс, ки сардори гадоёни араб будааст, иќтибос овардааст.  

Дар фасли гадої тарзи баёни Муљмалї дигар мешавад ва бо овардани ќиссаи гадоён сар 
мекунад. 

Дигар тарзи таълим додани фанњо бо овардани мисолњо аз њаёт мустањкам гаштааст ва 
гадоёнеро, ки ба фиребгариву ѓорат машѓул мегарданд, мазаммат кардааст [3, с.526]. 

Ин тарзи амалкарди ў ба хонандагони китобаш њаќиќати њолро боз менамояд.  
Мурољиати Вољидалии Муљмалї ба хонандагонаш бо ибораи “бидон ки” оѓоз мегардад, ки 

ин тарзи навишти аксарияти китобњои таълимї дар гузашта буд ва бештар ибораи “бидон 
асъадакаллоњу фї дорайн” – бидон, то саодатманди ду дунё гардї, оѓоз мегардиданд, ки ин 
суннат дар тарзи навишти китоб риоя гаштааст.  

Вољидалии Муљмалї солњои зиёд дар сафарњо ќарор дошт ва бисёр шањру дењањоро гашта, 
ба тарзи зиндагии намояндагони касбу корњои гуногун шинос буд ва дар тањияи китобаш дар 
баробари дастовардњои педагогикаи халќї дар таълими касбу њунарњои ќадима дар бораи 
њунарњое низ сухан мекунад, ки дар муњити Њиндустон нав буданд. Масалан, дар бораи илми 
табъ – чопи китоб, ки дар он замон дар Њиндустон хеле густариш ёфта буд, фаслеро бахшидааст 
ва онро ба ќатори фунуни аъло љой додааст, чунин менависад: “Бидон, ки фанни табъ яке аз 
бадоеи саноат аст, ки њукамои Фаранг њовии ихтирои он шудаанд ва он бар ду ќисм аст. Яке он 
ки њуруф аз сурб созанд, чунончи кутуби матбуаи англисї бештар аз њуруфи сурб бошад ва 
ќисми дуввум он ки ќалам бар коѓаз нависанд ва сањифаи санг матбуъ гардонанд ва ин аљибтар 
аз ќисми аввал аст” [3, с.419]. 

Дар ин љо равшан мушоњида мегардад, ки Муљмалї доир ба дастовардњои нави техникаи 
замонаш, ки марбут ба чоп мебошад, маълумот додааст. Гап дар сари чопи сурбї ва сангї 
меравад. Англисњо аллакай дар он давра аз чопи сангї даст кашида буданд, аммо расмулхати 
арабї таќозо мекард, ки дар худи Њиндустон чопи асарњо бо роњи сангї амалї карда шавад.  

Инчунин барои машѓул шудан ба ин кор ў дастгоњњои англисисохт доштанро талаб мекунад, 
ки он њам аз талаботи замон берун омадааст.  

Ин навгонї дар таълим ва муаррифии њунарњои замонавї барои хонандагон буд ва махсусан 
барои шогирдон донистани он шавќовар ба назар мерасад.  

Дар педагогикаи касбии муосир барои аз худ кардани њунарњо дастурњои соњавї навишта 
мешаванд ва муњассил онњоро тахти роњбарии устодон ва ё мустаќилона меомўзад. Дастурњои 

касбии соњавї метавонанд, ки омўзандаи касбро аз мушкилот ва роњњои њалли онњо огоњ 
намоянд. 

Аз ин нуќтаи назар агар гирем, дар “Матлаъ-ул-улум ва маљмаъ-ул-фунун” хусусияти 
дастурнависї ба назар мерасад. Масалан, њангоми шинос намудан ба фанни оташбозї ў огоњ 
менамояд, ки ин кори хатарнок аст ва сабаби сар задании сўхтор гаштанаш мумкин аст. 

Дар боло ба рисолањои касбу њунар ишора кардем, ки онњо дар кишварњои Шарќ љорї 
буданд ва ба њамин монанд рисолањо дар Аврупо њам љой доштанд, ва онњоро кодексњои касбї 
меномиданд. Аксарияти сехњои кишварњои Аврупо кодекси касбии худро доштанд. Ин кодексњо 
барои густариш додани касб, барои нигањ доштани сирри касбї ва риояи одоб тањия гашта 
буданд. Зоњиран, чунин ба назар мерасад, ки Вољидалии Муљмалї пеш аз он ки доир ба ин ё он 
касбу њунар ибрози аќида кунад, ба таври мухтасар ќоидањо ва ё чорањои бехатараии он касбро 
њам баён мекунад. Ин кор албатта барои риояи этикаи касбї ва ё худ ахлоќи касбї зарур 
мебошад. Масалан, барои онњое, ки ба филбонї ва ё ром кардани фил машѓул мешаванд, 
таъкид мекунад, ки њатман бо ин љонварон мулоимрафтор бошанд, зеро фил њайвони кинавар 
аст ва фурсати ќулай ёбад, њатман ќасд мегирад. Барои тасдиќи ин суханонаш мисол њам 
овардааст, ки филе барои обнўшї аз назди дўкони дўзандае мерафт ва баногањ хартумаш ба 
даруни дўкон медарояд. Дўзанда ба хартуми фил сўзан мехалад. Фил меравад ва об менўшаду 
њангоми бозгашт хартумашро пури об меорад ва чун ба он дўкон наздик мешавад, обро ба 
даруни дўкон мепошад [3, с.372 - 374].  

Вољидалии Муљмалї донандаи хуби илми тиб буд ва дар асараш доир ба чанд касбе, ки дар 
доираи ин илм амал мекунанд, ба монанди љарроњон, куњхолон ва ќобила маълумот медињад. 
Доир ба ахлоќи касбї, ки бояд намояндагони ин касбњо риоя кунанд, таъкидњои зиёд дорад. Ў 
аслан тарафдори он аст, ки ин корњоро табибон ба љо оранд. Дар бораи касби куњњолон, ки ба 
муолиљаи чашм ва рафтани оби чашм машѓуланд, ў чунин навиштааст: “Ва ин фанни шарифа 
аст бо мутааллиќ аз илми тибб ва мутааллиќ аз аъмоли утаббо аст. Аммо дар Њиндустон синфе 
аз мардумонанд, ки дар ин фан ихтисос доранд ва ба муњовараи ањли Њинд соњиби ин фанро 
“сито” номанд ва бештар љоњилон ва нохондагон дар ин фан дастгоњ ба њам расонанд ва чандон 
муиззу мукаррам набошанд” [3, с.381]. 

Аз ин љо пайдо мегардад, ки Муљмалї тарафдори ба пешањои тиббї машѓул гаштани 
љоњилону нохондагон нест. Гарчанд ин касб дараљаи аъло аст, аммо нохондагон бо он 
машѓуланд, ки соњиби иззату икром намебошанд.  

Барои тарбияи ахлоќии њанармандони ин ё он соња Вољидалии Муљмалї аз чандин дидгоњ 
назар мекунад, ки барои шогирдон фањмо бошад. Агар таълимоти ахолќии марбут ба 
њунарњоро аз нуќтаи назари Вољидалии Муљмалї ба назар гирем, манбаъњои тарбияи ахлоќии ў 
ба талаботи шариати дини ислом ва бахусус мазњаби њанафї, мушоњидањои шахсии ў доир ба 
касбњо, андешањои устодони касб, маълумоти таърихї ва амсоли инњо вобастагї дорад.  

 Дар маљмўъ агар гирем, дар асари “Матлаъ-ул-улум ва маљмаъ-ул-фунун” масъалаи тарбия 
барои ба камол расонидани шахси башардўст, инсонпарвар ва дар баробари ин хидматкунанда 
ба љомеа нигаронида шудааст, ки инро дар осори ќариб њамаи клаасикони илму адаби тољик 
дида метавонем. Муҳаққиқи тоҷик Х. Сабурї дуруст ќайд кардааст, ки дар шароити кунунї 
бояд афкори бењтарини ниёгонамонро дар соњаи тарбияи фарзандон эњё кунем [9, с.220]. Осори 
В.Муљмалї барои эњёи чандин њунару касбњо ва пеш аз њама тарбияи насли инсондўст мадад 
мерасонад.  

